
Jintemm b’success progett edukattiv
iffinanzjat mill-programm tal-UE

Erasmus+ u jibda iehor gdid
Ikompli I-vjagg ta’ BirdLife Malta biex tizviluppa lI-agwa
programmi ta’ edukazzjoni ambjentali

Snin ilu BirdLife Malta harget bl-idea originali u innovattiva li tizviluppa u twettaq
programm ta’ edukazzjoni ambjentali skont l-ahjar prattici f’dan il-gasam. Bis-
sahha ta’ dan, BirdLife Malta rnexxielha ssir pijunier fil-qasam tat-taghlim fuq
barra f’Malta u halliet impatt pozittiv fuq eluf ta’ tfal, zghazagh u adulti madwar |-
Ewropa kollha. Il-progett kien jismu ‘Lifelong Learning through Nature’ (LLN).

F’Settembru 2014, BirdLife Malta telget fuq vjagg ta’ tliet snin li matulu esplorat
kif tista’ tirricerka u tizviluppa metodi godda kif tressaq in-nies eqreb lejn in-
natura. Permezz tal-progett Lifelong Learning through Nature kien zviluppat
netwerk b’sahhtu ma’ msiehba mill-Polonja, l-Irlanda u r-Renju Unit taht il-kappa
tal-familja ta’ BirdLife International. Din is-shubija inkludiet ukoll lill-Ministeru tal-
Edukazzjoni u x-Xoghol ta’ Malta, li l-appogg tieghu kien vitali biex gew introdotti
programmi godda tal-edukazzjoni fuq skala nazzjonali f’Malta.

Tul it-terminu tal-progett l-imsiehba zviluppaw programmi godda ghal katetoriji
differenti: ghas-Snin Bikrija (0-5 snin), ghall-iskejjel Primarji u Sekondarji, ghat-
Tahrig tal-Ghalliema, u ghall-Gruppi taz-Zghazagh ta’ kull etd. Gew ospitati wkoll
ghadd kbir ta’ attivitajiet ghall-pubbliku. Ricerka li saret minn Dr Mark Mifsud mill-
Universita ta’ Malta fuq l-impatt tal-edukazzjoni ambjentali wriet li tezisti htiega
gawwija li |-Maltin izidu l-kuntatt taghhom man-natura ghax dan igib mieghu

jghixu f’zoni urbani.

Il-progett Lifelong Learning through Nature gie fi tmiemu fil-31 ta’ Awwissu 2017
b’attivita ta’ celebrazzjoni fir-Riserva Naturali tas-Salina.

Madanakollu, il-vjagg ta’ BirdLife Malta biex tkompli tizviluppa l-agwa programmi
ta’ edukazzjoni ambjentali ma jintemmx hawn. Anzi jkompli bil-progett gdid ‘One
World Learning’ iffinanzjat mill-programm tal-Unjoni Ewropea Erasmus+. Dan il-
progett ghandu l-mira li jippromwovi d-diversita, i¢-c¢ittadinanza, it-taghlim tal-
lingwi, ix-xjenza integrata, it-team work u l-abbilta li nahsbu b’mod kritiku
f’kuntest ambjentali ghat-tfal, iz-zghazagh u l-adulti.

L-iskop ahhari tieghu hu li jganqal tibdil fl-attitudni li jwassal biex ikollna individwi
u komunitajiet aktar inklussivi u responsabbli mil-lat ambjentali. Il-progett One
World Learning ghandu jizviluppa wkoll mudell ta’ programmi ta’ edukazzjoni

Bis-sahha ta’ progetti bhal dawn, Malta saret u se tkompli dejjem aktar issahhah
lilha nnifisha bhala centru ta’ eccellenza fil-qasam tal-edukazzjoni ambjentali fuq
livell internazzjonali. Ahna nemmnu b’konvinzjoni li l-kuntatt regolari man-natura
huwa dritt ta’ kull membru tas-soc¢jeta - sew jekk inhuma t-tfal, iz-zghazagh jew -
adulti - ghax iwassal biex ikollna cittadini responsabbli li jirrispettaw l-ambjent ta’
madwarhom, minbarra li fl-istess hin ihalli impatt pozittiv fuq is-sahha u -
benesseri ta’ kulhadd.

Ghal aktar informazzjoni, ikkuntattja lil:
Nathaniel Attard

BirdLife Malta Communications Manager
Tel: 2134 7645/6 Ext. 512

Cell: 9947 4705

Email: nathaniel.attard@birdlifemalta.org

Holoq utli:

Il-progett ‘Lifelong Learning through Nature’ ta’ BirdLife Malta
http://www.birdlifemalta.org/lln
http://birdlifemalta.org/education/lln-2

Nizzel ir-ritratti minn hawn: https://we.tl/dxlz2pngha
e Ghazla ta’ ritratti mi¢-Celebrazzjoni tal-gheluq tal-progett LLN li saret fis-Salina
(Ritratti ta’ Veerle van Werde)

Nizzel il-filmati minn hawn: https://we.tl/nyxQxTTskO
e Filmat tac-celebrazzjoni tal-gheluq tal-progett LLN li saret fis-Salina (Filmati u
muntagg ta’ Veerle van Werde)

